
B8-0186/2018

Rizoluzzjoni tal-Parlament Ewropea dwar il-protezzjoni tal-gurnalisti investigattivi fl-
Ewropa: il-kaz tal-gurnalist Slovakk Jan Kuciak u ta' Martina KuS$nirova
(2018/2628(RSP))

I1-Parlament Ewropew,
— wara li kkunsidra I-Artikoli 2, 4, 5, 6, 9 u 10 tat-Trattat dwar I-Unjoni Ewropea (TUE),

— wara li kkunsidra I-Artikolu 20 tat-Trattat dwar il-Funzjonament tal-Unjoni Ewropea
(TFUE),

— wara li kkunsidra I-Artikoli 6, 7, 8, 10, 11, 12 u 47 tal-Karta tad-Drittijiet Fundamentali
tal-Unjoni Ewropea,

— wara li kkunsidra I-Konvenzjoni Ewropea dwar id-Drittijiet tal-Bniedem (KEDB) u I-
gurisprudenza relatata tal-Qorti Ewropea tad-Drittijiet tal-Bniedem,

— wara li kkunsidra I-Patt Internazzjonali dwar id-Drittijiet Civili u Politi¢i (ICCPR),

—  wara li kkunsidra I-Kumment Generali Nru 34 tal-Kumitat tan-Nazzjonijiet Uniti tad-
Drittijiet tal-Bniedem dwar I-Artikolu 19 tal-ICCPR (Libertajiet ta' opinjoni u ta'
espressjoni),

— wara li kkunsidra r-rizoluzzjoni 2141 (2017) tal-Assemblea Parlamentari tal-Kunsill tal-
Ewropa dwar I-attakki fuq il-gurnalisti u 1-liberta tal-mezzi tal-komunikazzjoni fl-
Ewropa;

— wara li kkunsidra d-dikjarazzjoni, tat-30 ta' April 2014, tal-Kumitat tal-Ministri tal-
Kunsill tal-Ewropa dwar il-protezzjoni tal-gurnalizmu u s-sikurezza tal-gurnalisti u tal-
operaturi l-ohra fis-settur tal-mezzi tal-komunikazzjoni,

— wara li kkunsidra I-impenji tal-OSKE fl-ogsma tal-liberta tal-mezzi ta' komunikazzjoni,
tal-liberta ta' espressjoni u tal-fluss liberu tal-informazzjoni;

— wara li kkunsidra r-rizoluzzjoni tieghu tal-24 ta' Ottubru 2017 dwar mizuri legittimi
ghall-harsien ta' informaturi li jkunu ged jagixxu fl-interess pubbliku meta jizvelaw
informazzjoni kunfidenzjali dwar kumpaniji u korpi pubbliéi?,

— wara li kkunsidra r-rizoluzzjoni tieghu tal-25 ta' Ottubru 2016 li jinkludi
rakkomandazzjonijiet lill-Kummissjoni dwar I-istabbiliment ta' mekkanizmu tal-UE
dwar id-demokrazija, I-istat tad-dritt u d-drittijiet fundamentali?,

— wara li kkunsidra r-rizoluzzjoni tieghu tal-15 ta' Novembru 2017 dwar I-istat tad-dritt

! Testi adottati, P8_TA(2017)0402.
2 Testi adottati, P8_TA(2016)0409.

H.

f'Malta?,

wara li kkunsidra r-rizoluzzjoni tieghu tal-25 ta" Ottubru 2016 dwar il-glieda kontra 1-
korruzzjoni u segwitu ghar-rizoluzzjoni CRIM?,

wara li kkunsidra I-ittra miftuha tas-6 ta' Marzu 2018 mibghuta mis-17-
il organizzazzjoni ghal-liberta tal-mezzi ta' komunikazzjoni lill-President tal-
Kummissjoni, Jean-Claude Juncker,

wara li kkunsidra d-dikjarazzjonijiet tal-Kunsill u tal-Kummissjoni tal-
14 ta' Marzu 2018 dwar il-protezzjoni tal-gurnalisti investigattivi fl-Ewropa: il-kaz tal-
gurnalist Slovakk Jan Kuciak u ta' Martina Ku$nirova,

wara li kkunsidra I-Artikolu 123(2) tar-Regoli ta' Pro¢edura tieghu,

billi r-rispett tal-istat tad-dritt, tad-demokrazija, tad-drittijiet tal-bniedem u tal-libertajiet
fundamentali, u tal-valuri u tal-prin¢ipji minquxa fit-Trattati tal-UE u fi strumenti
internazzjonali tad-drittijiet tal-bniedem huma obbligi ghall-Unjoni u ghall-Istati
Membri taghha u jridu jigu rrispettati;

billi I-Artikolu 6(3) tat-TUE jikkonferma li d-drittijiet fundamentali, kif iggarantiti mill-
KEDB u kif jirrizultaw mit-tradizzjonijiet kostituzzjonali komuni ghall-Istati Membri,
jikkostitwixxu principji generali tad-dritt tal-Unjoni;

billi I-UE topera abbazi tal-prezunzjoni ta' fidu¢ja reciproka li I-Istati Membri jagixxu
f'konformita mad-demokrazija, mal-istat tad-dritt u mad-drittijiet fundamentali, kif
minquxa fil-KEDB, fil-Karta tad-Drittijiet Fundamentali u fl-ICCPR;

billi I-mezzi tal-komunikazzjoni liberi, indipendenti u bla xkiel jikkostitwixxu wiched
mill-pedamenti ta' so¢jeta demokratika; billi 1-Istati Membri ghandhom id-dmir li
jizguraw li, fit-territorju taghhom, il-liberta tal-istampa u I-gurnalisti jkunu protetti;

billi d-drittijiet ghal-liberta ta' espressjoni u ghal-liberta ta' opinjoni huma
kundizzjonijiet indispensabbli ghar-realizzazzjoni shiha tal-principji tat-trasparenza u
tal-obbligu ta' rendikont;

billi I-UE u I-Istati Membri taghha hadu I-impenn li jirrispettaw il-liberta u I-pluralizmu
tal-mezzi tal-komunikazzjoni, kif ukoll id-dritt ghall-informazzjoni u I-liberta ta’
espressjoni minquxa fl-Artikolu 11 tal-Karta tad-Drittijiet Fundamentali, fl-Artikolu 10
tal-KEDB u fl-Artikolu 19 tal-ICCPR; billi I-funzjonijiet ta" kontroll pubbliku tal-mezzi
tal-komunikazzjoni huma kru¢jali biex ikunu sostnuti dawn id-drittijiet kif ukoll ghall-
protezzjoni tad-drittijiet fundamentali I-ohrajn kollha;

billi I-Unjoni ghandha I-possibbilta li tagixxi bil-ghan li tipprotegi 1-valuri komuni li
fughom issejset; billi I-istat tad-dritt u d-drittijiet fundamentali ghandhom ikunu
applikati b'gawwa ndags fl-Istati Membri kollha;

billi I-gurnalist investigattiv Slovakk, Jan Kuciak, u s-siehba tieghu, Martina Kusnirova,

! Testi adottati, P8_TA(2017)0438.
2 Testi adottati, P8_TA(2016)0403.

instabu maqgtula f'darhom f'Velka Maca fil-25 ta' Frar 2018;

l. billi d-dritt ghall-a¢cess indipendenti u trasparenti ghall-gustizzja jikkostitwixxi
komponent fundamentali tal-istat tad-dritt; billi I-awturi ta' dawn l-assassinji, izda wkoll
dawk tal-kazijiet precedenti, ghad iridu jittellghu quddiem il-gustizzja u trid tigi
kkundannata kultura ta' impunita;

J. Dbilli dan huwa I-hames kaz ta' qtil ta' gurnalist fi Stat Membru tal-UE f'dawn I-ahhar
ghaxar snin?, u t-tieni qtil ta' gurnalist investigattiv li kien qieghed jahdem fuq il-kaz tal-
Panama Papers fl-UE wara l-assassinju ta' Daphne Caruana Galizia f'Malta
f'Ottubru 2017; billi 1-attakki fuq il-gurnalizmu investigattiv huma delitti kontra 1-istat
tad-dritt u d-demokrazija;

K.  billi Jan Kuciak kien jispecjalizza fl-investigazzjoni tal-iskandli ta' evazjoni tat-taxxa
fuq skala kbira, tal-frodi fiskali, tal-korruzzjoni u tal-hasil tal-flus, u fl-ahhar artiklu
tieghu, ippubblikat b'mod postumu, ezamina 1-estorsjoni potenzjali ta' sussidji agrikoli
tal-UE mill-organizzazzjoni kriminali Taljana 'Ndrangheta, li setghet involviet ukoll xi
uffi¢jali governattivi qrib politici ta' livell gholi;

L.  billi I-gtil gangal I-akbar protesti u dimostrazzjonijiet fit-toroq b'mod pacifiku mir-
Rivoluzzjoni tal-Bellus tal-1989 'l hawn, favur il-gustizzja, 1-obbligu ta' rendikont, I-
istat tad-dritt, ir-rispett tal-liberta tal-mezzi tal-komunikazzjoni u l-azzjoni fil-glieda
kontra I-korruzzjoni; billi ghandha terga' tingieb il-fiduc¢ja fl-istituzzjonijiet tal-Istat;

M.  billi, skont il-Kunsill tal-Ewropa, I-abbuzi u d-delitti kommessi fil-konfront ta' gurnalisti
jhallu effett inibitur profond fuq il-liberta ta' espressjoni u jkabbru I-fenomenu tal-
awtocensura;

N.  billi I-Organised Crime and Corruption Reporting Project (Progett ta' Rappurtar dwar il-
Kriminalita Organizzata u I-Korruzzjoni) irrapporta li I-informazzjoni personali ta' Jan
Kuciak setghet inkixfet wara bosta talbiet ghal-liberta ta' informazzjoni pprezentati lill-
awtoritajiet statali Slovakki; billi Jan Kuciak ipprezenta kwerela lill-Uffic¢ju tal-
Prosekutur wara li kien gie mhedded minn negozjant Slovakk, u sussegwentement
stqarr li 44 gurnata wara l-prezenazzjoni, il-kaz ma giex assenjat lil ufficjal tal-pulizija u
nghalaq minghajr ma nstemghu x-xhieda;

O.  billi I-protezzjoni tal-gurnalisti u tas-sorsi gurnalistici, fosthom I-informaturi
(whistleblowers), tvarja bejn I-Istati Membri u fil-maggor parti tal-kazijiet ma tinkludix
I-ghoti ta' protezzjoni kontra ritaljazzjoni, akkuzi ta' malafama, theddid, kawzi
intimidatorji jew konsegwenzi negattivi ohra; billi I-protezzjoni inadegwata moghtija
lill-gurnalisti minn certi Stati Membri, kif ukoll l-atteggjament dejjem aktar ostili fil-
konfront taghhom min-naha ta' ¢erti personalitajiet pubblici, geghdin jimminaw
sostanzjalment il-libertajiet bazici taghhom,;

P.  billi I-Media Pluralism Monitor (Osservatorju tal-Pluralizmu fil-Mezzi tal-
Komunikazzjoni), fir-rapport tieghu tal-2016 dwar is-Slovakkja, identifika livelli
gholjin ta' riskju rigward I-indipendenza politika, primarjament minhabba 1-fatt li mezzi
tal-komunikazzjoni lokali huma ffinanzjati mill-municipalitajiet, u spiss huma ta'

1 Ara: https://rsf.org/en/journalists-killed

proprjeta ta' dawn tal-ahhar, u huma esposti ghal pressjoni politika potenzjali; billi r-
rapport isesmmi wkoll is-salvagwardji ezistenti ghall-protezzjoni tas-sorsi gurnalistici
bhall-istharrig gudizzjarju u d-definizzjonijiet guridici;

billi skont I-Indi¢i Dinji tal-Liberta tal-1stampa tal-2017 ta' Reporters minghajr fruntieri,
fis-Slovakkja |-piena ghall-malafama hija sa tmien snin prigunerija, l-ehrex piena ghal
dan ir-reat fl-UE; billi, madankollu, is-Slovakkja hija kklassifikata fis-17-il post f'dan I-
indici;

billi huwa u jzur Bratislava fit-2 ta' Marzu 2018, is-Segretarju Generali ta' Reports
minghajr fruntieri ddeplora I-klima tal-wahx ghall-gurnalisti li kienet sostnuta u
sahansitra mahluqga f'¢erti Statt Membri minn bosta politici Ewropej, inkluzi mill-
kapijiet ta' gvernijiet;

billi mill-2007 fis-Slovakkja kienu rrapportati bosta attakki fuq gurnalisti u tnejn minn
dawn ghadhom neqsin;

billi skont il-Forum Ekonomiku Dinji (2017), is-Slovakkja tikklassifika fil-117-il post
f'termini ta' korruzzjoni minn fost 137 pajjizi ezaminat; billi n-numru ta'
prosekuzzjonijiet ghal reati marbuta mal-korruzzjoni nagas konsiderevolment; billi r-
rapport tal-2018 tas-Semestru Ewropew dwar is-Slovakkja jiddikjara li I-ebda progress
ma sar fl-intensifikazzjoni tal-glieda kontra 1-korruzzjoni;

billi I-Parlament organizza missjoni ta' gbir ta' informazzjoni fis-Slovakkja mis-7 sad-
9 ta’ Marzu 2018, komposta minn Membri tal-Kumitat ghal-Libertajiet Civili, il-
Gustizzja u I-Intern (LIBE) u tal-Kumitat ghall-Kontroll tal-Bagit (CONT);

billi fir-rendikont tal-missjoni tad-delegazzjoni tal-Parlament gie espress thassib gravi,
primarjament dwar il-kunflitti ta' interess possibbli, bhal dawk bejn I-Uffi¢¢ju tal-
Prosekutur Generali u l-organi li ghandhom jikkontrollaw l-attivita tieghu u bejn il-
Ministru tal-Intern u I-kap tal-pulizija; billi, barra minn hekk, is-selezzjoni tal-oghla
prosekuturi giet deskritta bhala politi¢izzata hafna u n-nuqgas ta' korp kompetenti
indipendenti ghall-ezami tal-ilmenti kontra I-pulizija kien suggett ghal kritika; billi
tgajmu dubji rigward |-adegwatezza tal-protezzjoni tal-liberta tal-mezzi tal-
komunikazzjoni u tas-sjieda taghhom;

billi meta I-Uffic¢ju Suprem tal-Awditjar Slovakk wettaq ezercizzju li kopra 1-
awtoritajiet intermedji u ta' gestjoni kollha tal-fondi tal-UE, irrizultat problematika biss
I-Agenzija tal-Pagamenti Agrikoli (APA) Slovakka; billi I-Ufficcju tal-Awditjar ghadda
I-konkluzjonijiet tieghu lill-Prosekutur Generali Slovakk u lill-Agenzija nazzjonali
ghall-glieda kontra I-kriminalita;

Jikkundanna bil-gawwa I-qgtil tal-gurnalist investigattiv Slovakk, Jan Kuciak, u tas-
siehba tieghu, Martina KuSnirova,

Jinsab imwahhax bil-fatt li, f'dawn |-ahhar sitt xhur, dan huwa t-tieni attakk fatali fuq

gurnalist fl-UE, wara li |-gurnalista Daphne Caruana Galizija giet assassinata fMalta
fis-16 ta' Ottubru 2017;

Jistieden lill-awtoritajiet Slovakki jirrikorru ghar-rizorsi kollha necessarji biex jizguraw

investigazzjoni shiha, bir-reqga u indipendenti tal-qtil ta' Jan Kuciak u Martina
Kusnirova, u li ttella' quddiem il-gustizzja lil dawk responsabbli; jilqa' pozittivament I-
intenzjoni tal-awtoritajiet Slovakk li jikkollaboraw bis-shih mal-awtoritajiet
internazzjonali inkarigati mill-ezekuzzjoni tal-ligi kif ukoll mad-Direttorat Investigattiv
Anti-Mafja (DIA) tal-Italja matul I-investigazzjoni; jirrakkomanda bil-gawwa I-holgien
ta' skwadra ta' investigazzjoni kongunta mmexxija anki mill-Europol u li din tithalla
taccedi b'mod totali ghall-fajl tal-kaz;

4.  Jistieden lill-Prosekutur Generali Slovakk jerga' jezamina I-kwerela pprezentata minn
Jan Kuciak wara li kien gie mhedded, u jinvestiga r-rapporti skont liema I-informazzjoni
personali nkixfet wara li pprezenta bosta talbiet ghal-liberta ta' informazzjoni lill-
awtoritajiet Slovakki;

5. Theggeg lill-awtoritajict Slovakki jizguraw il-protezzjoni tal-gurnalisti investigattivi
minn kull forma ta' intimidazzjoni, akkuzi ta' malafama, theddid jew attakki fizi¢i, u
jiehdu mizuri effikaci ghall-protezzjoni ta' dawk li jezercitaw id-dritt ta' espressjoni
taghhom kontra I-attakki mmirati li jsikktuhom;

6.  Jirrikonoxxi r-rwol kru¢jali li jizvolgu I-gurnalisti investigattivi bhala kontrolluri ghall-
¢id tad-demokrazija u tal-istat tad-dritt; jikkundanna I-kummenti offensivi tal-politici
tal-UE fil-konfront tal-gurnalisti; josserva li 1-oghla livell ta' protezzjoni tal-gurnalisti
investigattivi u tal-informaturi huwa fl-interessi vitali ta' soc¢jeta fl-intier taghha;
jinkoraggixxi kemm lill-Kummissjoni Kif ukoll lill-Istati Membri jressqu proposti
legizlattivi u mhux legizlattivi ghall-protezzjoni tal-gurnalisti fI-UE 1i huma suggetti
regolarment ghal azzjonijiet legali mahsuba li jiccensurawlhom xogholhom jew
jintimidawhom, inkluzi r-regoli pan-Ewropej anti-SLAPP (Strategic Lawsuit Against
Public Participation - azzjonjiet legali kontra |-partecipazzjoni pubblika);

7. Jistieden lill-Kummissjoni tissalvagwardja, tippromwovi u tapplika I-valuri stabbiliti fit-
Trattat dwar I-Unjoni Ewropea u fil-Karta tad-Drittijiet Fundamentali, kif ukoll fl-
ICCPR, u, f'dan il-kuntest, tissorvelja u tindirizza l-isfidi ghal-liberta u ghall-pluralizmu
tal-mezzi tal-komunikazzjoni fl-UE kollha, fir-rispett tal-principju ta' sussidjarjeta;
jitlob li I-Kummissjoni zzomm lill-Parlament infurmat bis-shih dwar 1-azzjonijiet li
jittiehdu;

8.  Jindika li l-informaturi wrew li huma rizorsa kru¢jali ghall-gurnalizmu investigattiv u
ghal stampa indipendenti, u li 1-garanzija tal-kunfidenzjalita tas-sorsi hija fundamentali
ghal-liberta tal-istampa; jenfasizza, ghalhekk, li I-informaturi jikkontribwixxu ghad-
demokrazija, ghat-trasparenza fil-politika u ghall-ekonomija, kif ukoll ghal pubbliku
infurmat; jistieden lill-awtoritajiet Slovakki, u lill-Istati Membri kollha, jizguraw il-
protezzjoni tas-sikurezza personali u tas-sussistenza tal-gurnalisti investigattivi u tal-
informaturi; jitlob lill-Kummissjoni tipproponi direttiva tal-UE effikaci, komprensiva u
orizzontali dwar il-protezzjoni tal-informaturi, billi tapprova totalment ir-
rakkomandazzjonijiet tal-Kunsill tal-Ewropa u r-rizoluzzjonijiet tal-Parlament tal-

14 ta' Frar 2017% u tal-24 ta' Ottubru 2017;

9.  Jistieden lill-Kummissjoni tohloq skema permanenti ta' appogg finanzjarju, li tinkludi
bagit iddedikat, billi tirrialloka r-rizorsi ezistenti bhala appogg favur il-gurnalizmu

! Testi adottati, P8_TA(2017)0022.

11.

12.

13.

14.

15.

16.

17.

investigattiv indipendenti;

Jistieden lill-Konferenza tal-Presidenti tieghu jressaq proposta dwar il-mod kif il-
Parlament jista' jonora xoghol Daphne Caruana Galizia u Jan Kuciak, u jikkunsidra li
jsemmi t-traineeship tal-Parlament ghal Jan Kuciak;

Josserva li r-Rapport tal-2016 dwar il-Pluralizmu tal-Mezzi tal-Komunikazzjoni tac-
Centru ghall-Pluralizmu u 1-Liberta tal-Mezzi tal-Komunikazzjoni (CMPF) identifika li
fis-Slovakkja r-riskju ta' kon¢entrazzjoni ta' sjieda tal-mezzi tal-komunikazzjoni huwa
minn medju sa gholi; iqis li 1-pluralizmu tal-mezzi tal-komunikazzjoni f'ghadd ta' Stati
Membri jinsab mhedded mill-kontroll ta' dawn il-mezzi minn korpi politi¢i jew
individwi jew minn ¢erti organizzazzjonijiet kummer¢jali; jissottolinja 1-fatt i, bhala
prin¢ipju generali, il-gvernijiet ma ghandhomx jabbuzaw mill-pozizzjoni taghhom billi
jinfluwenzaw il-mezzi tal-komunikazzjoni; jirrakkomanda I-inkluzjoni ta' informazzjoni
aktar dettaljata dwar is-sjieda tal-mezzi tal-komunikazzjoni fil-Media Pluralism
Monitor;

Jilga' b'sodisfazzjon I-inizjattiva "Investigative Journalism for the EU" (1J4EU) li I-ghan
taghha huwa li trawwem u ssahhah il-kollaborazzjoni transfruntiera fost il-gurnalisti
investigattivi fl-UE;

Jinsab imhasseb dwar l-allegazzjonijiet ta' korruzzjoni, approprjazzjoni indebita ta'
fondi tal-UE, abbuz ta' poter u kunflitti ta' interess fis-Slovakkja li jistghu jikkawzaw id-
deterjorament tad-demokrazija; jistieden lill-awtoritajiet supervizorji u gudizzjarji
Slovakki u lill-Uffi¢¢ju Ewropew Kontra 1-Frodi (OLAF) jinvestigaw I-allegati
irregolaritajiet u frodi kollha, inkluzi 1-frodi karusell tal-VAT u dawk relatati mal-Fond
Agrikolu Ewropew ghall-Izvilupp Rurali (FAEZR) u mal-fondi strutturali |-ohra;

Josserva li |-Uffi¢¢ju Suprem tal-Awditjar Slovakk hareg tliet rapport kritici dwar 1-
APA, jistieden lill-awtoritajiet Slovakki jizguraw investigazzjoni bir-reqqga tal-
konkluzjonijiet tal-Uffic¢ju Suprem tal-Awditjar; jistieden lill-Qorti Ewropea tal-
Awdituri twettaq investigazzjoni u tippubblika Rapport Spe¢jali dwar il-pagamenti
agrikoli fis-Slovakkja;

Jinkoraggixxi lill-Kumitat Spe¢jali dwar il-kriminalita finanzjarja, I-evazjoni tat-taxxa u
I-evitar tat-taxxa tevalwa l-allegazzjonijiet ta' frodi tal-VAT, hasil tal-flus u
approprjazzjoni indebita ta' fondi Ewropej, kif ukoll jekk ir-regoli nazzjonali dwar il-
qgbid ta' assi humiex bizzejjed b'segwitu ghall-attivita kriminali f'dan il-kuntest,
b'attenzjoni partikolari lix-xoghol ta' Jan Kuciak u ta' gurnalisti investigattivi ohrajn;

Jistieden lill-Kunsill jikkollabora mal-Istati Membri partecipanti fil-holgien ta' Ufficcju
tal-Prosekutur Pubbliku Ewropew mill-aktar fis possibbli, fl-interessi tal-azzjoni
kkoordinata kontra I-frodi fl-UE u reati ohra li jolqtu I-interessi finanzjarji tal-Unjoni;

Jesprimi thassib dwar il-konkluzjonijiet tar-rapport imfassal mill-Kumitat ghal-
Libertajiet Civili, il-Gustizzja u I-Intern u mill-Kumitat ghall-Kontroll tal-Bagit
b'segwitu ghall-missjoni ta' gbir ta' informazzjoni taghhom fis-Slovakkja, li fih jintgal li
s-selezzjoni tal-oghla prosekuturi hija politi¢izzata hafna u li kien hemm ghadd ta'
allegazzjonijiet ta' korruzzjoni fil-konfront ta' uffi¢jali gholjin li ma wasslux ghal
investigazzjoni xierqa; jistieden lill-awtoritajiet Slovakki jsahhu l-imparzjalita tal-

18.

19.

20.

21.

ezekuzzjoni tal-1igi;

Itenni d-dispjacir tieghu bid-de¢izjoni tal-Kummissjoni li ma tippubblikax ir-Rapport
kontra I-Korruzzjoni fl1-2017, u jistieden lill-Kummissjoni tissokta, minghajr dewmien,
bil-monitoragg annwali taghha fil-qasam tal-glieda kontra 1-korruzzjoni fl-Istati Membri
kollha; jistieden lill-Kummissjoni tizviluppa sistema ta' indikaturi rigoruzi u kriterji
uniformi u fa¢ilment applikabbli biex jitkejjel il-livell tal-korruzzjoni fl-Istati Membri u
tevalwa l-politiki taghhom fil-glieda kontra 1-korruzzjoni, konformement mar-
rizoluzzjoni tal-Parlament tat-8 ta' Marzu 2016 dwar ir-Rapport Annwali 2014 dwar il-
Protezzjoni tal-Interessi Finanzjarji tal-UE?;

Jishaq fuq il-fatt li huwa ta' importanza vitali li jigi garantit 1i 1-valuri komuni Ewropej
imsemmija fl-Artikolu 2 tat-TUE jkunu sostnuti bis-shih u li d-drittijiet fundamentali
stabbiliti fil-Karta tad-Drittijiet Fundamentali jkunu garantiti;

Jappella bil-qawwa favur process regolari ta' monitoragg u djalogu li jinvolvi lill-Istati
Membri kollha bil-ghan li jigu salvagwardjati I-valuri bazi¢i tal-UE tad-demokrazija,
tad-drittijiet fundamentali u tal-istat tad-dritt, bl-involviment tal-Kunsill, tal-
Kummissjoni u tal-Parlament, kif kien propost fir-rizoluzzjoni tieghu tal-

25 ta' Ottubru 2016 dwar l-istabbiliment ta' mekkanizmu tal-UE dwar id-demokrazija, I-
istat tad-dritt u d-drittijiet fundamentali (il-Patt ghad-DRF)?;

Jaghti istruzzjonijiet lill-President tieghu biex jghaddi din ir-rizoluzzjoni lill-
Kummissjoni, lill-Kunsill, lill-gvernijiet u lill-parlamenti tal-Istati Membri u lill-
President tar-Repubblika Slovakka.

! Testi adottati, P8_TA(2016)0071.
2 Testi adottati, P8_TA(2016)0409.

